
 
							ՀԻՄՆԱՎՈՐՈՒՄ

«Գնման պայմանագրերում փոփոխություններ կատարելու մասին» ՀՀ կառավարության որոշման ընդունման
	1. Իրավական ակտի ընդունման անհրաժեշտությունը (նպատակը) 
[bookmark: _GoBack]Նախագծի նպատակն է թույլատրել ՀՀ տարածքային կառավարման և ենթակառուցվածքների նախարարությանը՝ սույն որոշման հավելվածում ընդգրկված   Հայաստանի Հանրապետության ընդհանուր օգտագործման միջպետական նշանակության ավտոմոբիլային ճանապարհների միջին նորոգման աշխատանքների կատարման գնման պայմանագրերում կատարել փոփոխություններ՝ աշխատանքների կատարման վերջնաժամկետ սահմանելով 22.12.2020թ:

	2.Կարգավորման հարաբերությունների ներկա վիճակը և առկա խնդիրները
	Հայաստանի Հանրապետության տարածքային կառավարման և ենթակառուցվածքների նախարարության կարիքների համար 2018-2019 թվականների ընթացքում կնքված ստորև նշված միջին նորոգման աշխատանքների կատարման պայմանագրերի  իրականացումն ապահովելու նպատակով անհրաժեշտություն է առաջացել սահմանել տվյալ պայմանագրերով նախատեսված աշխատանքների կատարման նոր վերջնաժամկետ՝ մասնավորապես.

	1. ՀՀ տարածքային կառավարման և ենթակառուցվածքների նախարարության և «Արգիշտի 1» ՍՊԸ միջև 16.08.2019թ. կնքվել է պետության կարիքների համար կապալային աշխատանքների կատարման պետական գնման թիվ ՏԿԵՆ-ՀԲՄԱՇՁ-2019/17Շ-2 պայմանագիրը: Պայմանագրի համաձայն ընկերությունը պարտավոր է իրականացնել Մ-7, Սպիտակ-Գյումրի-Թուրքիայի սահման միջպետական նշանակության ավտոմոբիլային ճանապարհի կմ 19+000-կմ27+000 հատվածի միջին նորոգման աշխատանքները: 
Պայմանագրով Աշխատանքների կատարման վերջնաժամկետ սահմանվել է 10.12.2019թ.:
2. ՀՀ տարածքային կառավարման և ենթակառուցվածքների նախարարության և «ԱՎԱ-2000» ՍՊԸ միջև 04.07.2019թ. կնքվել է Պետության կարիքների համար կապալային աշխատանքների կատարման պետական գնման թիվ ՏԿՏՏՆ-ՀԲՄԱՇՁԲ-2019/4Շ-6 պայմանագիրը: Պայմանագրի համաձայն ընկերությունը պարտավորվել է իրականացնել Մ-10, Սևան-Մարտունի-Գետափ միջպետական նշանակության ավտոմոբիլային ճանապարհի կմ 57+000-կմ64+400 հատվածի միջին նորոգման աշխատանքներ:
Պայմանագրով Աշխատանքների կատարման վերջնաժամկետ սահմանվել է 04.10.2019թ.:
3. ՀՀ տրանսպորտի, կապի և տեղեկատվական տեխնոլոգիաների նախարարության և «Արհովշին» ՍՊԸ միջև 30.10.2018թ. կնքվել է Պետության կարիքների համար կապալային աշխատանքների կատարման պետական գնման թիվ ՏԿՆ-ՀԲՄԱՇՁԲ-2018/20Շ-5 պայմանագիրը: Պայմանագրի համաձայն ընկերությունը պարտավորվել է իրականացնել Մ-14, /Մ-4/-Շորժա-Վարդենիս միջպետական նշանակության ավտոմոբիլային ճանապարհի կմ 12+450-կմ 19+450 հատվածի միջին նորոգման աշխատանքներ:
Պայմանագրով Աշխատանքների կատարման վերջնաժամկետ սահմանվել է 30.06.2019թ.:
Վերը նշված Պայմանագրերով նախատեսված Աշխատանքների մի մասը Պայմանագրով սահմանված ժամկետում և պահանջներին համապատասխան կատարվել և ընդունվել է: 
Պայմանագրերով նախատեսված Աշխատանքների մնացած մասը, որը ներառում էր ասֆալտապատման աշխատանքներ, համընկել է ձմեռային ամիսների, գարնանային անձրևային եղանակի հետ,  մինչդեռ «Ավտոմոբիլային ճանապարհներ» ՀՀՇՆ IV-11/05.02-99 շինարարական նորմերի պահանջների համաձայն՝ ասֆալտաբետոնյա խառնուրդների տեղադրումը իրականացվում է բարենպաստ եղանակային պայմաններում (չոր եղանակային պայմաններ), հիմնականում գարնանային և ամառային եղանակներին 5 աստիճան ցելսիուսից ոչ պակաս ջերմաստիճանի դեպքում, իսկ աշնանը ոչ պակաս քան 10 աստիճան: 
Վերոգրյալ շինարարական նորմի պահանջների կատարմամբ պայմանավորված՝ կապալառուները հնարավորություն չեն ունեցել մինչև վերը նշված Պայմանագրերով սահմանված վերջնաժամկետն ավարտել աշխատանքը: 
Հավելենք, որ եղանակային անբարենպաստ հանգամանքներից բացի, ՀՀ տրանսպորտի, կապի և տեղեկատվական տեխնոլոգիաների նախարարության և «Արհովշին» ՍՊԸ միջև 30.10.2018թ. կնքված  թիվ ՏԿՆ-ՀԲՄԱՇՁԲ-2018/20Շ-5 գնման պայմանագրի շրջանակներում աշխատանքների ժամանակին չավարտելու փաստը պայմանավորված է եղել նաև այն հանգամանքով, որ հիմք ընդունելով լաբորատոր փորձարկման բացասական արդյունքները Պատվիրատուի կողմից Աշխատանքների մի մասը չի ընդունվել: Աշխատանքների չընդունման փաստը վիճարկվել է Կապալառուի կողմից: Կատարվել է կրկնակի լաբորատոր փորձարկում, որի արդյունքների հիմնական մասը կրկին եղել է բացասական: Ընդունելով կրկնակի լաբորատոր փորձարկման արդյունքները կապալառու կազմակերպությունը պարտավորվել է վերացնել թերությունները:  
Արդյունքում կապալառուներին առաջարկվել է ողջամիտ ժամկետ՝ աշխատանքների իրականացման համար և կապալառուները հայտնել են իրենց պատրաստակամությունը  կատարելու աշխատանքներն առաջին իսկ բարենպաստ եղանակային պայմանների դեպքում:  Սակայն, հետագայում  Հայաստանի Հանրապետությունում նոր կորոնավիրուսային համաճարակով պայմանավորված ՀՀ ամբողջ տարածքում  Հայաստանի Հանրապետության կառավարության 2020 թվականի մարտի 16-ի №298-Ն որոշմամբ հայտարարվել է արտակարգ դրություն՝ 2020 թվականի մարտի 16-ից սկսած մինչև 2020 թվականի սեպտեմբերի 11-ը: ՀՀ ողջ տարածքում հայտարարված արտակարգ դրությամբ պայմանավորված Պարետի 24.03.2020թ. թիվ 14 որոշմամբ ժամանակավորապես արգելվել է զբաղվել տնտեսական գործունեության որոշ տեսակներով, այդ թվում ճանապարհաշինությամբ: Այնուհետ՝ թեպետ ճանապարհաշինությամբ զբաղվելու սահմանափակումը հանվել է, այնուամենայնիվ համաճարակը շարունակվել է, ինչի հետևանքով հնարավոր չի եղել ապահովել աշխատանքների բնականոն ընթացքը և աշխատանքների կատարման ժամկետները ձգձգվել են:  
Վերոգրյալից բխում է, որ պայմանագրով նախատեսված աշխատանքների կատարման ժամկետը չի պահպանվել, աշխատանքների կատարումը ձգձգվել է կողմերից անկախ պատճառներով, ֆորսմաժորային իրավիճակի ազդեցությամբ պայմանավորված: Ներկայում կապալառու կազմակերպությունների կողմից Պայմանագրով նախատեսված աշխատանքներն ամբողջությամբ իրականացվել և ավարտվել են, ստացվել են աշխատանքների որակի վերաբերյալ լաբորատոր փորձարկումների դրական եզրակացությունները:  
Նշվածով պայմանավորված, Պայմանագրով նախատեսված աշխատանքների հանձնման-ընդունման գործընթացի պատշաճ կատարումն ապահովելու, ներկայիս ռազմական դրության ժամանակ տնտեսվարողների համար բարենպաստ մթնոլորտ  ստեղծելու նպատակով  ղեկավարվելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ և 57-րդ կետերի պահանջներով նախագծով առաջարկվում է սահմանել պայմանագրով նախատեսված աշխատանքների կատարման նոր ժամկետ՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 4-րդ ենթակետի պահանջները:
 

		3.Իրավական ակտի կիրարկման դեպքում ակնկալվող արդյունքը.
Նախագծի ընդունման արդյունքում սույն որոշման հավելվածում ընդգրկված   Հայաստանի Հանրապետության ընդհանուր օգտագործման միջպետական նշանակության ավտոմոբիլային ճանապարհների միջին նորոգման աշխատանքների կատարման գնման պայմանագրերում կսահմանվի աշխատանքների կատարման նոր վերջնաժամկետ, ինչը թույլ կտա ապահովել Պայմանագրի պատշաճ կատարումը: 















ՏԵՂԵԿԱՆՔ

ՀՀ կառավարության «Գնման պայմանագրերում փոփոխություններ կատարելու մասին» որոշման ընդունման կապակցությամբ պետական բյուջեում ծախսերի և եկամուտների էական ավելացման կամ նվազեցման վերաբերյալ  

Սույն որոշման նախագծի ընդունումը ՀՀ 2020 թվականի պետական բյուջեի ծախսերի էական ավելացում կամ նվազեցում չի նախատեսում:

ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Գնման պայմանագրերում փոփոխություններ կատարելու մասին» որոշման նախագիծը 

Սույն որոշման նախագիծը մշակվել է «Նորմատիվ իրավական ակտերի մասին» օրենքի, ՀՀ կառավարության 2017 թվականի մայիսի 4-ի թիվ 526-Ն որոշման պահանջների հիման վրա:

ՏԵՂԵԿԱՆՔ
ՀՀ կառավարության «Գնման պայմանագրերում փոփոխություններ կատարելու մասին» որոշման նախագծի ընդունման կապակցությամբ այլ իրավական ակտերում  փոփոխություններ կան լրացումներ կատարելու անհրաժեշտության կամ դրա բացակայության վերաբերյալ 


Սույն նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
			

ՑԱՆԿ
ՀՀ կառավարության «Գնման պայմանագրերում փոփոխություններ կատարելու մասին» որոշման նախագծի հեղինակների (մշակողների)


Սույն նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
	



